
రంగవిధానము










	క.	
ప్రస్తారలక్షణక్రమ

విస్తారంబై దిగంతవిశ్రాంతధను

ర్వాస్తుప్రమాకరణవిధి

శస్తంబై తనరు సకలజనసమ్మతమై.

	గీ.	
కంటకాస్థిశిలావళీకలితమైన

ధరణితలమున నడుఁ గూన దరముగామి

గని దురుత్తరణాఖ్యసంస్కార మెలమి

నిర్ణయించిడి కార్ముకనిగమవిదులు.

	వ.	
అదియునుం గాక.

	ఉ.	
కీకసలోష్టలేశములఁ గిల్బిషభావముఁ గాంచు రంగధా

త్రీకటకంబు దాన నియతిం గొనరాదు మహాస్త్రశస్త్రముల్

దీకొని యస్థిలోష్టవితతిం దెమలించిన రంగ ముజ్జ్వలం

బై కనుప్పు దానఁ గొనునస్త్ర మభీష్టఫలప్రదం బగున్.

	గీ.	
ఒడ్డగెడవైన రంగమధ్యోర్వి ధన్వి

స్థానపంచకమున నడు గూన కునికి

గని సమీకరణాఖ్యసంస్కార మవని

నామతించిరి ధనురాగమార్థవిదులు.

	గీ.	
అడుఁగుతాకున భూరజం బడలి మేన

సోఁకెనేనియు ధన్వికి సొలపు పుట్టు

గాన విరజీకరణపరిష్కార మవని

నెఱపి రస్త్రశస్త్రాగమనిగమవిదులు.

	క.	
జగతి నరిష్టనివారక

మగుటఁ బరిష్కరణవిధి మహార్హం బనుచున్

నిగదించిరి వరకార్ముక

నిగమపరిజ్ఞానఘనులు నేర్పు దలిర్పన్.

